
Sadržaj - U radu je opisan razvoj aplikacije koja se bavi 
grafičkim predstavljanjem mjerenih veličina u realnom vremenu. 
Aplikacija koristi Bing mape na kojima se vizuelno prikazuju 
očitane vrijednosti sa mjernog uredjaja koristeći pushpin-ove 
(markere). Za pozicioniranje markera na Bing mapi aplikacija 
koristi gps modul. Aplikacija posjeduje mogućnost čitanja i 
upisivanja podataka u eksterne fajlove, kao i učitavanje  već 
izmjerenih i sačuvanih mjernih veličina sa nekog od mjernih 
uređaja.   

Ključne riječi-gps; bing; mape; wpf; pushpin; mjerenje; 

I. UVOD 
Osnovna ideja u izradi aplikacije bila je kako izmjerene 

vrijednosti nekog uređaja vizuelno predstaviti u cilju 
nadgledanja pojedinih interesnih faktora, kao što su 
elementarne nepogode, nuklearne katastrofe, razni vidovi 
zračenja i ostalo. 

II. ZAŠTO BING MAPE 
Bing mape predstavljaju uslugu web mapiranja u okviru 

Microsoft Bing paketa u internet pretraživačima. Ove mape 
posjeduju različite načine prikaza, kako što su „road“, „aerial“ 
i „bird's-eye“. Prikaz mape „road“ je default-ni prikaz u kome 
su prikazani putevi, zgrade i geografija, dok „aerial“ način 
prikazuje snimke iz satelita i označava puteve i glavna 
obilježja. Kreirana aplikacija najviše koristi prva dva načina 
prikaza mapa. 

Aplikacija je realizovana u WPF (Windows Presentation 
Foundation) grafičkom podsistemu za prikaz korisničkog 
interfejsa. WPF predstavlja sistem za izgradnju klijentskih 
aplikacija koje mogu biti samostalne i bazirane na 
pretraživaču. Osnovni razlog za njegovo korištenje je podrška 
za serijski port koja je nedostajala drugim grafičkim 
podsistemima. Za WPF je razvijena ekstenzija Bing Maps 
WPF Control koja omogućava integrisanje Bing mapa unutar 
bilo koje WPF aplikacije. Aplikacija koristi ekstenziju za 
prikazivanje markera(„pushpin“) na mapi. 

III. OSTALE USLUGE MAPA 
Google Maps je web aplikacija koja pruža usluge 

mapiranja besplatno za nekomercijalnu upotrebu. Pristup 
usluzi je omogućen preko Google Maps API-ja. Većina 
zemalja ima mapirane ulice. U pokrivenim oblastima može se 
koristiti planer ruta za putovanje autom ili javnim prijevozom. 
Google Maps satelitski snimci nisu ažurirani u stvarnom 
vremenu. Oni su stari nekoliko mjeseci ili godina.  

Microsoft Research Maps ili MSR Maps su besplatne 
online usluge sa zemaljskim slikama i topografskim kartama 
koje se nalaze u US Geological Survey-u (naučna agencija pri 
američkoj vladi). Usluga predstavlja saradnju između 
Microsoft Research-a (MSR), Bing Maps-a i USGS-a.  
MapQuest je američka besplatna online web usluga mapiranja 
u vlasništvu firme AOL. Usluga daje dodatne detalje o 
ulicama i upute prilikom vožnje.  
      Yahoo! Maps stranica nudi karte ulica i upute za vožnju za 
Sjedinjene Američkie Države i Kanadu. Glavne osobine ovih 
mapa su: 

• Adresar: Registrovani korisnici mogu pohraniti 
listu često korištenih uličnih adresa, tako da ih ne 
moraju ponovo unositi.  

• Trenutni promet: Bilježe se trenutna dešavanja na 
putevima kao i uslovi na njima. 

• Pronalazač: SmartView se može koristiti za 
pronalaženje poslovnih subjekata i drugih 
interesanih objekata blizu trenutne lokacije. 

• Upute za vožnju. 

Nokia Maps je besplatan proizvod i usluga mapiranja. 
Razvijena od strane Nokia-e, usluga pruža navigaciju putem u 
74 zemlje i ima podršku za 46 jezika. Nokia Maps ima karte 
za preko 180 zemalja. Usluga je namijenjena mobilnim 
telefonima i smartphone multimedijalnim uređajima. 

IV. O APLIKACIJI 
Aplikacija služi za prikaz mjerenih veličina u realnom 

vremenu. Omogućava upisivanje vrijednosti na mapu i u 
datoteku za kasniju upotrebu. Aplikacija koristi Bing mape. 
Osnovni preduslov za rad Bing mapa je mobilna ili wifi 
internet konekcija. U slučaju mobilne konekcije, internetu se 
pristupa pomoću tethering-a sa mobilnim telefonom. Mobilni 
telefon je povezan na laptop sa kablom ili preko bluetooth-a 
kao što je prikazano na Sl. 1. Za pronalaženje trenutne GPS 
lokacije, koristi se eksterni bluetooth modul. Komunikacija se 
odvija preko serijske veze na odabranom COM portu 
rezervisanom za GPS modul. Za ispravan rad aplikacije, 
potrebno je odabrati i brzinu prenosa. Moguće je definisati 
interval skeniranja u rasponu od jedne sekunde pa naviše. 
Aplikacija omogućava pauziranje skeniranja. Tokom rada su 
prikazane koordinate trenutne lokacije. U slučaju da gps uređaj 
nije u stanju  da dostigne dovoljno dobar signal,  umjesto 
koordinata će biti prikazana poruka o grešci. Nakon uključenja 
gps modula potrebno je sačekati određeni vremenski interval 
da se dostigne potrebna jačina signala. Aplikacija pruža 
trenutni uvid u nivo zračenja na zadatoj lokaciji. Aplikacija 
nakon definisanog intervala uzima izmjerenu vrijednost i 
postavlja pushpin na mapu na trenutnoj lokaciji. Izmjerena 
vrijednost je upisana u pushpin kao na Sl. 2. Osim trenutnog 
prikazivanja mjerenih veličina na mapi, takođe se upisuju 
vrijednosti sa koordinatama u fajl. Na ovaj način se aplikacija 
može koristiti  u offline režimu. Mogu se učitavati fajlovi iz 
prethodnih skeniranja i prikazati vrijednosti na mapi. 

 
 
 

  
Slika 1.  Tethering 

 

Mapa se može prikazati na više načina. Osnovni načini prikaza 
je “road” način u kome su ucrtani putevi, zgrade i geografija. 
Aerial je satelitski snimak mape sa ucrtanim putevima i bitnim 
znamenitostima. Ovaj načinu može uključiti ili isključiti nazive 
ulica i gradova u prikazu. Aerial način prikaza je dat na Sl. 2. 
Da bi se koristila Bing mapa  neophodno je registrovati 
odgovarajući Bing maps ključ. Aplikacija predstavlja ugrađenu 
(embedded) web stranicu. Mapa se može kontrolisati preko 
miša i tastature.  

 
Slika 2.  Aerial prikaz 

 

Slika 3.  Road prikaz 

 

V. IMPLEMENTACIJA APLIKACIJE 
Aplikacija je napisana u WPF-u (Windows Presentation 

Foundation). WPF predstavlja grafički podsistem Microsoft-
ovog NET framework-a, ima SDK za Bing mape i ugrađenu 
podršku za pristup serijskom portu. Većina današnjih GPS 
uređaja daje informacije u NMEA formatu, ali mape uzimaju 
vrijednosti geometrijske dužine i širine u decimalnom formatu. 

Naravno, potrebno je uraditi predhodno konverziju kao u 
Tabeli I. U NMEA formatu je potrebno pronaći red koji 
počinje sa $GPGGA i iz njega uzeti geometrijsku širinu i 
dužinu. 

TABELA I.  KONVERZIJA NMEA U DECIMALNI FORMAT 

 NMEA Decimal 

latitude 0302.78469 03 + (02.78469/60) = 3.046412 

longitude 10141.82531 101 + (41.82531/60) = 101.6971 

 

Aplikacija izmjerene veličine predstavlja kao brojne 
vrijednosti u pushpin-u. Postavljanje pushpin-ova se obavlja u 
trenutku kada aplikacija uzme koordinate sa gps uređaja. 
Aplikacija svake sekunde čita gps koordinate i postavlja 
pushpin-ove.  

VI.  INSTALACIJA (HARDVERSKA I SOFTVERSKA) I 
PODEŠAVANJE SISTEMA ZA RAD 

Hardverski zahtjevi su : laptop, GPS modul, i obezbeđena 
bluetooth konekcija između računara i GPS modula. Ukoliko 
laptop ne posjeduje bluetooth modul potrebno je isti 
obezbjediti (upotrebom eksternog bluetooth uređaja). 

Softverski zahtjevi su: Operativni sistem Microsoft 
Windows XP ili novija verzija i instalirana aplikacija na 
laptop-u. 

VII. PROBLEMI  KOJI SE MOGU JAVITI I KAKO IH ZAOBIĆI 
Prilikom bluetooth konekcije sa GPS modulom može da se 

pojavi greška u odabiranju porta preko koga se vrši bluetooth 
konekcija GPS modula sa laptopom. Problem je moguće 
riješiti ponovnom konekcijom GPS modula sa računarom. 
Problem za sistem može da predstavlja i sama GPS konekcija. 
Standardni gps prijemnik ima preciznost od nekoliko metara5. 
Preciznost zavisi od vremenskih uslova. Za neometan pristup 
satelitima poželjno je imati otvoren pogled prema nebu. 
Zatvoren prostor , loši vremenski uslovi ili prisustvo betonskih 
zgrada ometaju jačinu GPS signala.  

VIII. ZAKLJUČAK I PLAN DALJEG RAZVOJA 
Aplikacija omogućava prikazivanje očitanih mjernih 

veličina upotrebljenog  instrumenta i njihovo prikazivanje na 
Bing mapama uz korištenje GPS modula za pozicioniranje 
pushpin-ova na mapi. Takođe, nudi mogućnost snimanja 
izmjerenih rezultata u realnom vremenu, te njihovog 
ponovnog korištenja i predstavljanja na mapi. S obzirom da 
sistem koristi GPS konekciju, nije moguće isti koristiti u 
zatvorenim prostorijama.  

Glavna prednost ovog proizvoda je njegova jednostavnost. 
U svom osnovnom obliku dovoljan je brojač i kompjuter. 
Aplikacija se može proširiti boljom opremom, poput uređaja 
koji bi se kretali po zadatom terenu. Mogu se pokriti veliki 
tereni koji bi se ispitivali sa istom tačnošću očitavanja kao i 
mali tereni. 

Razne mogućnosti i načini automatizovanog mjerenja 
zračenja radiofrekventnih elektromagnetnih polja se ostvaruje 
korišćenjem adekvatne programabilne mjerne opreme. Veoma 

je lako savladati metodologiju rada prilikom ovakvih mjerenja 
kao i zahtjeve koji se postavljaju pred mjerne instrumente. 
Upravljanje i automatizovano mjerenje se može ostvariti 
direktnim vezivanjem računara za mjernu jedinicu preko USB 
konekcije ili daljinskim putem preko GSM, GPRS ili drugih 
telekomunikacionih veza. Konekcija sa kompjuterom se 
ostvaruje preko usb kabla. 

Jedan od planova daljeg razvoja aplikacije je korišćenje  
spektralnog analizatora za čitanje veličina. Analizator koji 
može biti iskorišten je SPECTRAN® HF-4040. Ovaj uređaj 
pruža mjerenje  radio frekvencija u rasponu od 100MHz do 
4GHz. Time su obuhvaćene frekvencije na kojima rade 
mobilni telefoni (UMTS), DECT telefoni, WLAN, Wifi, 
WiMAX, Bluetooth, mikrotalasna peć, radio i TV stanice.  
Spektrum analizator je prikazan na Sl. 4. Pomoću spektralnog 
analizatora aplikacija bi prikazivala u realnom vremenu 
očitane vrijednosti zračenja na mapi.  
 

 
 

Slika 4.  Spektrum analizator 

Aplikacija omogućava potpuno parametriranje i 
postavljanje mjernog instrumenta i tokom 24 časa dnevno, 
automatizovano kontinualno praćenje i memorisanje svih 
rezultata mjerenja u tekstualnom fajlu. Zapis u tekstualnoj 
datoteci se sastoji od brojnih vrijednosti za latitude i longitude 
kao koordinata, pročitane sa gps uređaja, na osnovu kojih se 
vrši pozicioniranje na mapi, i vrijednost random funkcije koja 
zapravo predstavlja simlaciju mjernog uređaja. Pamćenje 
rezultata u fajlu nudi mogućnost njihovog importovanja i 
ponovnog prikazivanje na Bing mapi, čak i kada je instrument 
u off režimu rada. Na taj način je omogućena sveobuhvatna 
analiza rezultata mjerenja. Prikaz rezultata jednoga izvršenog  
mjerenja koji su sačuvani u tekstualni fajl je data na slici 5. U 
narednim verzijama aplikacije biće omogućeno čuvanje 
podataka u .xml formatu. Tako bi se dobilo na kompatibilnosti 
sa drugim programima, tj. lakše bi se razmijenjivali podaci. 

Slika 5. Očitane vrijednosti 

Prilikom daljeg razvoja, u planu je korišćenje 
podataka iz drugih programa. Namjerava se omogućiti i 
dodavanje drugih popularnijih formata koji nisu vezani za 
elektromagnetno zračenje, zatim, određivanje vremenskog 
intervala između pojavljivanja pushpin-ova kao i mogućnost 
prikazivanja rezultata mjerenja više različitih uređaja, odnosno 
importovanih vrijednosti. Pri tome se misli na mjerene 
veličina kao što su temperatura, vlažnost, zvuk, svjetlo i druge 
veličine. To bi značilo i neke male izmjene u programskom 
kodu naše aplikacije, da bi aplikaciju prilagodili tipu podataka 
koje nam dostavljaju različiti mjerni instrumenti za mjerenje 
raznih veličina i i iscrtavanje rezultata na Bing mapi. U daljem 
razvoju aplikacije, uzećemo u obzir korišćenje podataka 
različitih instrumenata za ispitivanje i mjerenje mehaničkih i 
drugih fizičkih veličina. 

 
 
 
 
 
 
 
 
 
 
 
 
 
 
 
 

 
Neki od tih instrumenata su: zapisivač temperature i vlage, 
USB mjerač i zapisivač temperature, vlažnosti zraka, 
osvjetljenja i UV svijetlosti, mjerač i snimač jačine zvuka/ 
buke, mjerenje jačine osvijetljenja na radnom mjestu i okolini, 
mjerenje brzine, protoka i temperature zraka u  industrijskom  
okruženju, analizatori i mjerači vibracija za održavanje 
industrijskih sistema.  

ABSTRACT 
This document describes application development 

which deals with representing measured values in real time. 
The application places the measured values on Bing map using 
pushpins (markers). In addition, application is using the gps 
module for reading coordinates, which are used to place 
pushpins on appropriate location. Application also has 
possibility of saving and importing already measured results. 

